
Ղեկավարվելով Հայաստանի Հանրապետության քաղաքացիական օրենսգրքի  954-968-րդ հոդվածներով, Հայաստանի Հանրապետության կառավարության 2015 թվականի մայիսի 7-ի թիվ 515-Ն որոշմամբ, ինչպես նաև ելնելով Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության գործունեության արդյունավետության բարձրացման անհրաժեշտությունից, Հայաստանի Հանրապետության կառավարությունը որոշում է.


1. Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության (գտնվելու վայրը՝ Արմավիրի մարզ, ք. Էջմիածին, Սպանդարյան 1) հարյուր տոկոս Հայաստանի Հանրապետության սեփականությունը հանդիսացող 41498 հատ հասարակ անվանական բաժնետոմսերով հավաստված իրավունքները (մեկ բաժնետոմսի անվանական արժեքը կազմում է 5000 Հայաստանի Հանրապետության դրամ), հանձնել հավատարմագրային կառավարման 15 (տասնհինգ) տարի ժամկետով:


2. 
Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության ակտիվների հաշվեկշռային արժեքը 2018թ. հունվարի 1-ի դրությամբ կազմում է 259159,6 հազար դրամ, իսկ կրեդիտորական պարտավորությունները 121982,1 հազար դրամ: 


3. Հայաստանի Հանրապետության կառավարությանն առընթեր պետական գույքի կառավարման վարչության պետին՝ 


1) Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության հարյուր տոկոս Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու նպատակով սույն որոշումն ուժի մեջ մտնելուց հետո 2-ամսյա ժամկետում կազմակերպել մրցույթ, 


2) մրցույթն անցկացնելու նպատակով ստեղծել մրցութային հանձնաժողով՝ կազմում ընդգրկելով Հայաստանի Հանրապետության ֆինանսների նախարարության, Հայաստանի Հանրապետության տնտեսական զարգացման և ներդրումների նախարարության, Հայաստանի Հանրապետության առողջապահության նախարարության, Հայաստանի Հանրապետության արդարադատության նախարարության, Հայաստանի Հանրապետության կառավարությանն առընթեր պետական գույքի կառավարման վարչության և Հայաստանի Հանրապետության Արմավիրի մարզպետարանի 2-ական ներկայացուցիչ:


3) մրցույթում հաղթող ճանաչված անձի հետ 10-օրյա ժամկետում կնքել Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության հարյուր տոկոս Հայաստանի Հանրապետության սեփականությունը հանդիսացող բաժնետոմսերով հավաստված իրավունքների հավատարմագրային կառավարման պայմանագիր, սահմանելով, որ՝


ա. պայմանագրի գործողության ժամկետը լրանալուց հետո՝ հավատարմագրային կառավարչի կողմից ստանձնած պարտավորությունները պայմանագրով նախատեսված չափով և ժամկետում լիովին ու պատշաճ կատարելու պարագայում և պայմանագիրը դադարեցնելու մասին հավատարմագրային կառավարչի կամ կառավարման հիմնադրի դիմումի բացակայության դեպքում, պայմանագիրը համարվում է երկարացված նույն ժամկետով և պայմաններով,


բ. Հավատարմագրային կառավարչին են փոխանցվում «Բաժնետիրական ընկերությունների մասին» Հայաստանի Հանրապետության օրենքի 84-րդ հոդվածով սահմանված բաժնետիրական ընկերության խորհրդի իրավասությունները, բացառությամբ՝ Հայաստանի Հանրապետության կառավարության 2015թ. մայիսի 7-ի թիվ 515-Ն որոշման 1-ին կետով հաստատված «Հիսուն և ավելի տոկոս պետական մասնակցությամբ առևտրային կազմակերպություններում Հայաստանի Հանրապետության սեփականությունը հանդիսացող բաժնետոմսերով հավաստված իրավունքները հավատարմագրային կառավարման հանձնելու» կարգի 36-րդ կետով նախատեսված սահմանափակումների, ինչպես նաև հավատարմագրային կառավարիչն իրավունք չունի առանց Հայաստանի Հանրապետության կառավարությանն առընթեր պետական գույքի կառավարման վարչության համաձայնության օտարելու կամ գրավ դնելու Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերությանը սեփականության իրավունքով պատկանող անշարժ և/կամ շարժական գույքը,

գ. Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության կողմից Հայաստանի Հանրապետության պետական բյուջե վճարման ենթակա շահութաբաժնի հաշվարկման ու վճարման կանոնակարգումն իրականացվելու է Հայաստանի Հանրապետության կառավարության 2011 թվականի մարտի 3-ի «Պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման, շահութաբաժինների հաշվարկման և Հայաստանի Հանրապետության պետական բյուջե վճարման կարգը հաստատելու և Հայաստանի Հանրապետության կառավարության 2001 թվականի դեկտեմբերի 5-ի N 1194 որոշման մեջ փոփոխություն կատարելու մասին» N202-Ն որոշմամբ սահմանված դրույթներին համապատասխան:  


4. Սահմանել՝ 

1) մրցույթի հաղթողին որոշելու հետևյալ պայմանները`



ա. Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերությունում իրականացվող ներդրումների չափը՝ տարիների կտրվածքով,


բ. Աշխատավարձի լրավճարային չափաքանակը՝ տարիների կտրվածքով,


գ. Հավատարմագրային կառավարչի վարձատրության չափը, որը չի կարող գերազանցել Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության զուտ շահույթի 50 տոկոսը: 
2) մրցույթի հաղթողին ներկայացվող հետևյալ պահանջները՝


ա. հինգ տարվա ընթացքում չնվազեցնել աշխատողների նվազագույն թվաքանակը, բացառությամբ՝ Հայաստանի Հանրապետության առողջապահության նախարարության կողմից այլ չափորոշիչներ սահմանելու դեպքերի, 


բ. Առնվազն ապահովել Հայաստանի Հանրապետության առողջապահության նախարարի 2015թ. հունվարի 22-ի թիվ 74-Ա հրամանով հաստատված «Պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող կազմակերպություններում ըստ առանձին կատեգորիաների աշխատողների աշխատանքի վարձատրության միջոցների ձևավորման ընդհանուր սկզբունքների և կողմնորոշիչ չափաքանակների մասին» չափորոշիչին համապատասխան աշխատողների վարձատրության չափը,


գ. Պահպանել հավատարմագրային կառավարման պայմանագրի կնքման պահին Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերությունում գործող բժշկական օգնության և սպասարկման բոլոր ուղղությունները: 


5. Հավատարմագրային կառավարման պայմանագրով ստանձնած պարտավորու​թյունների կատարումն ապահովվում է հավատարմագրային կառավարչի կողմից օրենքով սահմանված կարգով տրամադրված գրավով և/կամ բանկի կողմից տրամադրված երաշխիքով, որոնք չեն կարող Հայաստանի Հանրապետության Արմավիրի մարզի «Վաղարշապատի հիվանդանոց» պետական փակ բաժնետիրական ընկերության ակտիվների 5 տոկոսից պակաս լինել, բացառությամբ՝ եթե մրցույթի հաղթող է ճանաչվում 100 տոկոս պետական մասնակցությամբ առևտրային կազմակերպություն:  

ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ «ՎԱՂԱՐՇԱՊԱՏԻ ՀԻՎԱՆԴԱՆՈՑ» ՊԵՏԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԱՐՅՈՒՐ ՏՈԿՈՍ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԲԱԺՆԵՏՈՄՍԵՐՈՎ ՀԱՎԱՍՏՎԱԾ ԻՐԱՎՈՒՆՔՆԵՐԸ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
ՀՀ Արմավիրի մարզի Վաղարշապատի տարածաշրջանում այսօր գործում են «Վաղարշապատի հիվանդանոց» ՊՓԲԸ-ն և «Էջմիածին» բժշկական կենտրոն» ՓԲԸ-ն: 

ՀՀ առողջապահության նախարարության կողմից իրականացված ուսումնասիրություններից պարզվել է, որ Վաղարշապատի տարածաշրջանի հիվանդանոցային ծառայություններ մատուցող հաստատությունները գործում են ցածր արդյունավետությամբ: Բավարար չէ նաև Վաղարշապատի հիվանդանոցի գործունեության ցուցանիշները: Ուսումնասիրությունները վկայում են նաև, որ «Վաղարշապատի հիվանդանոց» ՊՓԲԸ-ի ենթակառուցվածքները չեն համապատասխանում բժշկական սպասարկմանը ներկայացվող ժամանակակից պահանջներին, բժշկական սարքավորումները և կահույքը բարոյապես և ֆիզիկապես մաշված են (մի մասն արտադրված է դեռևս խորհրդային տարիներին): Արդյունքում, նշված հաստատությունը գործում է թերծանրաբեռնված, ինչն էլ իր հերթին անդրադառնում է հիվանդանոցի ֆինանսական կայունության վրա:

Բժշկական հաստատությունների գործունեության արդյունավետության և որակի բարելավվման հիմնական նախապայման է հանդիսանում ենթակառուցվածքների արդիականացումը, վերազինումը բժշկական սարքավորումներով, կահույքով և պարագաներով, ինչպես նաև անձնակազմի վերապատրաստումը, որի համար անհրաժեշտ են ֆինանսական ներդումներ:

Այդ նպատակով, ՀՀ Արմավիրի մարզպետարանը, որը հանդիսանում է «Վաղարշապատի հիվանդանոց» ՊՓԲԸ-ի 100 տոկոս բաժնետոմսերի կառավարման լիազոր մարմինը, 2018թ. ապրիլի 5-ի թիվ 01/10/1300-18 գրությամբ առաջարկել է ընկերության Հայաստանի Հանրապետության սեփականությունը հանդիսացող 41498 հատ հասարակ անվանական բաժնետոմսերով հավաստված իրավունքները 15 տարի ժամկետով հանձնել հավատարմագրային կառավարման, միաժամանակ ներկայացնելով կազմակերպվող մրցույթի էական պայմանները:

 Ըստ Արմավիրի մարզպետարանի ներկայացրած տվյալների՝ ընկերության ակտիվները 01.01.2018թ. դրությամբ իրենցից ներկայացնում են (հաշվեկշռային արժեքով)՝

- հիմնական միջոցներ





-153241,8 հազար դրամ,
- նյութեր







- 12199,6 հազար դրամ,

- արագամաշ առարկաներ




- 325,5 հազար դրամ,

- անավարտ արտադրություն




- 515,8 հազար դրամ,

- դեբիտորական պարտք վաճառքի գծով


- 84808,1 հազար դրամ,

- դեբիտորական պարտք բյուջեի գծով



- 3635,8 հազար դրամ,

- դրամական միջոցներ





- 4433,0 հազար դրամ,


ԸՆԴԱՄԵՆԸ






-259159,6 հազար դրամ:

Ընկերության կրեդիտորական պարտավորությունները 01.01.2018թ. դրությամբ կազմում են 121982,1 հազար դրամ, որից՝
ոչ ընթացիկ պարտավորություններ



- 99981,0 հազար դրամ,

ընթացիկ պարտավորություններ




- 22001,1 հազար դրամ: 

Ոչ ընթացիկ պարտավորությունն իրենից ներկայացնում է Հայաստանի վերականգնող էներգետիկայի և էներգախնայողության հիմնադրամի կողմից 2015թ. դեկտեմբերին ընկերությունում իրականացրած 127000,0 դրամի դիմաց աշխատանք՝ պատուհանների և արտաքին դռների փոխարինում, ծածկի ջերմամեկուսացում, գազատարի և գազի կարգավորիչների տեղադրում, ներքին ջերմային ցանցի շինհավաքակցում, կաթսայատան շենքի կառուցում և զինում սարքավորումներով: Հիմնադրամի հետ կնքած պայմանագրի համաձայն ընկերությունը պարտավորվել է նշված գումարը մարել 10 տարում՝ տարեկան 1270,0 հազար դրամ: 01.01.2018թ. դրությամբ պարտքը կազմում է 99981,0 հազար դրամ:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ «ՎԱՂԱՐՇԱՊԱՏԻ ՀԻՎԱՆԴԱՆՈՑ» ՊԵՏԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԱՐՅՈՒՐ ՏՈԿՈՍ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԲԱԺՆԵՏՈՄՍԵՐՈՎ ՀԱՎԱՍՏՎԱԾ ԻՐԱՎՈՒՆՔՆԵՐԸ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ՀԻՄՆԱՎՈՐՄԱՆԸ ՆԵՐԿԱՅԱՑՎՈՂ 

ՊԱՀԱՆՋՆԵՐԻ ՎԵՐԱԲԵՐՅԱԼ 
1. Իրավական ակտերի ցանկ, որոնց հիման վրա մշակվել է իրավական ակտի նախագիծը`

ՀՀ քաղաքացիական օրենսգիրք,

«Իրավական ակտերի մասին» ՀՀ օրենք,


«Բաժնետիրական ընկերությունների մասին» ՀՀ օրենք,
ՀՀ կառավարության 2015 թվականի մայիսի 7-ի թիվ 515-Ն որոշում: 

2. Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:

3. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազում չի նախատեսում: 

4. Նախագծի հեղինակների (մշակողների) անունները, ինչպես նաև այն մարմինների ցանկը, ում հետ նախագիծը համաձայնեցվել է`


հեղինակ (մշակող)` ՀՀ կառավարությանն առընթեր պետական գույքի կառավարման վարչություն
համաձայնեցվել է ՀՀ արդարադատության նախարարության, ՀՀ ֆինանսների նախարարության, ՀՀ տարածքային կառավարման և զարգացման նախարարության, ՀՀ առողջապահության նախարարության, ՀՀ տնտեսական զարգացման և ներդրումների նախարարության և ՀՀ Արմավիրի մարզպետարանի հետ: 
ԱՄՓՈՓԱԹԵՐԹ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶԻ «ՎԱՂԱՐՇԱՊԱՏԻ ՀԻՎԱՆԴԱՆՈՑ» ՊԵՏԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ՀԱՐՅՈՒՐ ՏՈԿՈՍ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆԸ ՀԱՆԴԻՍԱՑՈՂ ԲԱԺՆԵՏՈՄՍԵՐՈՎ ՀԱՎԱՍՏՎԱԾ ԻՐԱՎՈՒՆՔՆԵՐԸ ՀԱՎԱՏԱՐՄԱԳՐԱՅԻՆ ԿԱՌԱՎԱՐՄԱՆ ՀԱՆՁՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ 
	    
	Առաջարկության հեղինակը, գրության ամսաթիվը և համարը
	Առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ արդարադատության նախարարություն

09.04.2018թ. N01/53094-18


	Որոշման նախագիծը համապատասխանում է ՀՀ օրենսդրությանը
	
	

	2.
	ՀՀ ֆինանսների նախարարություն
10.04.2018թ. N 01/9-1/6592-18

	Դիտողություններ և առաջարկություններ չկան
	
	

	3.
	ՀՀ տարածքային կառավարման և զարգացման նախարարություն

09.04.2018թ.N 01/15.1/2196-18
	1. Նախագծի 3-րդ կետի 3-րդ ենթակետի ա. պարբերությունում «հավատարմագրային կառավարչի» բառերից հետո լրացնել «կամ կառավարման հիմնադրի» բառերը:
	Ընդունվել է
	Նախագծի 3-րդ կետի 3-րդ ենթակետի ա. պարբերությունում «հավատարմագրային կառավարչի» բառերից հետո լրացվել է «կամ կառավարման հիմնադրի» բառերը:

	
	
	2. Մրցութային հանձնաժողովի կողմից գնահատման աշխատանքները հնարավորինս օբյեկտիվորեն իրականացնելու նպատակով, Նախագծի 4-րդ կետում ամրագրել յուրաքանչյուր պայմանին հատկացվող կշիռը ընդհանուր գնահատականի մեջ:
	Չի ընդունվել
	ՀՀ կառավարության 07.05.2015թ. թիվ 515-Ն որոշման 3-րդ կետի համաձայն ՀՀ ԿԱ պետական գույքի կառավարման վարչության պետի հրամանով հաստատվել է հիսուն և ավել տոկոս պետական մասնակցությամբ առևտրային կազմակերպություններում ՀՀ սեփականությունը հանդիսացող բաժնետոմ​սե​րով հավաստված իրավունքները հավա​տար​մագրային կառավարման հանձնելու մրցույթի կանոնակարգը:

Կանոնակարգի համաձայն՝ մրցութային հանձնաժողովը, մինչև մրցույթի մասին հրապարակային ծանուցման հրապարա​կումը, պետք է որոշում կայացնի մրցույթին մասնակցելու համար ներկայացվող հայտերի գնահատման չափանիշների վերաբերյալ՝ մրցույթին մասնակցելու համար ներկայացված հավատարմագրային կառա​վարման ծրագրի յուրաքանչյուր բաղադրիչի գնահատման սկզբունքները և տեխնիկական ու ֆինանսական ցուցանիշների գնահատման համար սահմանված կշռային գործակիցները:

	4.
	ՀՀ առողջապահության նախարարություն

10.04.2018թ. NԼԱ/02.1/4191-18
	1. Նախագծի 3-րդ կետի 1)-ին ենթակետում նշված 4 ամիս ժամկետը փոխարինել 2 ամիս ժամկետով:
	 Ընդունվել է
	

	
	
	2. Նախագծի 5-րդ կետը հանել:
	Ընդունվել է մասնակի 
	Նախագծի 5-րդ կետը լրացվել է հետևյալ արտահայտությամբ՝ բացառությամբ՝ եթե մրցույթի հաղթող է ճանաչվում 100 տոկոս պետական մասնակցությամբ առևտրային կազմակերպություն:

	5. 
	ՀՀ տնտեսական զարգացման և ներդրումների նախարարություն
10.04.2018թ. N01/16.3/2730-18


	Դիտողություններ և առաջարկություններ չկան
	
	

	6.
	ՀՀ Արմավիրի մարզպետարան

10.04.2018թ. N01/06.2/1375-18
	Դիտողություններ և առաջարկություններ չկան
	
	


